~ Vita ontzia eta Mexikora garraiatu zuen altxorrari buruz zer ez
ote da idatzi! Interneten sartu baino ez dago horretaz jabe-
tzeko. Nik, baina, honako, beti legez leku faltan, gidoitxo arina
besterik ez dut prestatu, gertakari nagusien berri eman eta
baten bat historia osoa kontatzera animatzeko lain, dena ez
diogu Netflixi utziko-eta.

PROTAGONISTAK

Nagusiak: Batetik, Juan Negrin, orduan Errepublikako Minis-
tro Kontseiluko presidentea eta, aurretik, Ogasun ministroa,
altxorra batzearen eta Frantziatik, erbesteratutako ondasu-
nok Frantziako gobernuak frankistei emango zizkien beldu-
rrez, Mexikora garraiatzeko agindua eman zuena. Baita ho-
rretarako erabiliko zen Vita yatearen erosketa agindu zuena
ere. Bestetik, Indalecio Prieto, Asturiasko seme baina ia bizi
osoa Bilbon egin zuen buruzagi sozialista. Defentsa ministro
ohi eta Negrinen babesle handia izandakoa, baina ordurako,
1939, Negrin alderdikidearen etsai adiskidezina.

Koprotagonistak: Jose Ordorika, Vitako kapitain lekeitiarra
eta Marino Gamboa, armadorea. Bata eta bestea gerra den-
boran Errepublikari eta Jaurlaritzari hainbat zerbitzu eman-
dakoak itsas garraioan. Mariano Manresa Tramontana bou ar-
matuko kapitaina, Negrinen konfidantzako gizona eta Enrique
Puente, karabineroen teniente koronela, zamaren eskoltaren
arduraduna (Prietoren laguna). -

Estrak: Tripulazioak jatorri bikoitza —edo hirukoitza— izan
zuen. Batetik, Ordorikak aukeratutakoak, lekeitiarrak gehie-
nak, eta bestetik, Manresak ekarritakoak, Tramontana ontzian
ibilitako itsasgizonak. Gehitu horiei Puenteren karabineroak.
Karabinerotza Gorputzaren zereginen artean egon zen Espai-
niako Bankuaren urrea (Moskuko urre famatua) Cartagenatik
Odesara garraiatzea Sobiet Batasuneko arma eta beste hor-
nigai batzuren truke.

GARAIA
Gerra zibilaren amaiera eta Il. Mundu Gerraren‘hasiera
aurreko hilabeteak, 1939ko udaberri eta uda.

LEKUAK/ESZENATOKIAK

Espainian hasi eta Mexikoraino, Frantzia, Ingalaterra,
Atlantiko eta Karibeko itsasoetan zehar Veracruzen
amaitzeko.

GERTAKIZUNAK

Aurrekariak

Errepublikako Gobernuak, 1938aren azkenetan, iku-
sirik gerra irabazterik ez zuela eta erbestera aterako
ziren errefuxiatuei laguntzeko eta atzerrian politikan
ekiteko dirutza beharko zuela, hainbat ondasun (urre,
bitxi eta antzeko balioak) Frantziara eramatea eraba-
ki zuen. Beste horrenbeste bururatu zitzaion Katalu-
niako Generalitateari, baina Espainiako Gobernuak
(Negrinek) ez zion utzi eta kataluniarren ondasunok
ere, jabez aldatuta, Vitan egin zuten Mexikorako bi-
daia. Ondasunon Zzati bat Frantzian erabili zen SERE
(Servicio de Evacuacién de Republicanos Espafiqlesye
erakundea sortu eta erbesteratuei laguntzeko. T .
Frantziak Francoren erregimena onartu zuenean, le- =
gez Errepublikaren izenean zeuden ondasunak gg/
tiak diktadura espainiarraren jabetzako bihurtu ziren,
atzerrira ateratako ondasunak ere bai. Frantzialg,Fv)r'an-
cori entregatuko zizkion beldurrez; Negrinek-leku se-
gurura garraiatzeko agindu zuen, Mexikora: f

Bidaia .
Negrinen aginduz, Marino Gamboa armadoreak Argosy izeneko yatea
erosi zuen Ingalaterran. Yate hau izango da Errepublikako urreak Mexi-
kora garraiatuko dituena, Vita izena hartuta. Gamboak Jose Ordorika
aspalditik ezaguna zuen kapitainari agindu zion ontziaren gobernua.
Eskifaiaren parte ziren Ordorikak aukeratutako lekeitiarrak, Manresak
ekarritakoak eta zamaren arduradunak eta eskoltak.

Vita 1939ko otsailaren 28an itsasoratu zen Southamptonen Mexi-
korako bandan aurretik Havre eta Roueneko portuetan kargatutako
zama pretziatuarekin. Martxoaren 23an heldu zen Veracruzera, bidean
estatubatuarrekin ezustekoren bat izan ondoren.

Mexikon

Bidaia sekretua zen, baina, honakoetan sarri gertatzen den moduan,
Vitaren zamaren berri, asko edo gutxi, edozeinek zekien. Gerta zite-
keenaren beldur eta Mexikon Negrinen agentea eta zamaren ardura
hartu behar zuena, Jose Puche, ageri ez zenez, Ordorikak orduan lu-
rralde hartan errepublikano erbesteratuen artean izen handiena zue-
narengana jo zuen laguntza eske, Indalecio Prietorengana. Prieto eta
Negrin elkarren etsai bihurtuta zeuden ordurako gerran errepublikak
hartu behar.zuen bideari buruz zituzten ideiengatik eta Prietok Negrin
“komunisten morroitzat jotzen zuelako. Prieto, gainera, Mexikoko pre-
sidente Lazaro Cardenasen lagun mina zen. Adiskidetasun eta etsaita-
sun horietaz baliatuz, Prietok Vitan garraiatutako ondasunen kontrola
lortu zuen, batetik, atzerriratuei laguntzeko eta, bestetik, bere politika
eta Negrinen kontrakoa politika egiteko.

Altxorra

Mexikora Vitan garraiatu ziren ondasunak ez ziren edozelakoak izan
(euskal agintariak ere ahalegindu, ahalegindu ziren altxorraz jabetzen
baina hori beste kontu bat da). Milioiak eta milioiak peso lortu zituen
JAREk (Junta de Auxilio a los Republicanos Espanoles, Prietok Vitako
diruak kudeatzeko sortu zuen organizazioa) eta diruokin hainbat eta
hainbat erbesteraturi lagundu du zitzaion, baina aldi berean, “arrazoi”
politikoak tarteko, beste hainbati ukatu egin zitzaien laguntza bera.
Diruak zertan erabili ziren eta nor izan zen (edo ez) ondasunon onu-
radun ezagutzeko Interneten dituzue Alakante Unibertsitateko orrial-
dean JAREko aktak.

José Ordorika kapitaina

+ inf. Koldo San Sebastianen idatziak, esaterako E/
Viaje del "Vita” eta Francisco Gracia eta Gloria Mu-
nillaren E/ Tesoro del "Vita” liburua.

1941eko urtarrila, Acapulco
Serafin Ahedo eta Chato Iraragorri (euskal futbol selekzio-
ko jokalariak) Jose Ordorika kapitainarekin, beheko aldean
Nile eta Imanol Ordorika
Ordurako “Vita” itsasontziak “Abril” zuen izena.

Santi Zumaran, Jesus Zabala eta
Imanol Ordorika mutikoa Serafin Ahedo euskal futbol selekzioko jokalaria,
Ordorika kapitaina eta Jose Antonio Bilbao,

bigarren ofiziala. Atzeko txalupan Santi Zumaran

eta Rafael Goenaga

Tomas Markes

Ezkerretik eskumara: Jeronimo Amutxastegi, Jose Ordorika, Belaustegigoitiarren lagun bat, Balbina
Bengoetxea (Jose Ordorikaren emaztea), Iker Belaustegigoitia, Maite Belaustegigoitia, Elvira, Francisco
(Pacho) Belaustegigoitiaren emaztea, Belaustegigoitiarren umezaina, dena euskaraz hitz egiteaz arduratzen
zena, eta Bibifie Belaustegigoitia
Bigarren ilaran: Osane, Eneko eta Ibone Belaustegigoitia, Nile Ordorika eta Amaya Belausteguigoitia
Hirugarren ilaran: ezezaguna, Imanol eta Jokin Ordorika eta Agurtze Belaustegigoitia

Teodoro Urkiaga?, Jesus Zabala eta Rafael Goenaga besteak beste

